
Lappi õõlmlaž sosiaal-, tiõrvâsvuõtt- da 
peälštemkääzzkõõzz 1.1.2023 ääʹljeeʹl. 

Lappi vuuʹd pueʹrrvââjjam vuâđđkaʹlli
Lappi pueʹrrvââjjamvuuʹdest reâugga 1.1.2023 
ääʹljeeʹl miâlggâd 8000 soti- da peälštemsueʹrj 
ämmatneeʹǩǩ. Pueʹrrvââjjamvoudda koʹlle:

	■ Lappi 21 kååʹdd sosiaal- da 
tiõrvâsvuõttkääzzkõõzz

	■ Lappi da Länsi-Pohja puõccihåiddamvuuʹd
	■ Kolpene kääzzkõskõõskõs, Oulunkaari Simo 
kääzzkõõzzi beäʹlnn, Pelkosenniemi-Savukoski 
meertiõrvâsvuõtt-tuâj kåʹddõhttõs da 

	■ Lappi peälštemstrooiʹtel da 
suåppmõščackkeemkåʹddneeʹǩǩ

Väʹlddkååddlaž muttâz täävtõõzz
	■ staaneed õõutverddsaž da vueʹǩǩšõs sosiaal- da 
tiõrvâsvuõđhuâl di peälštemtååim kääzzkõõzz 

	■ pueʹrrvââjjamvuuʹdest jälsteeʹjid
	■ ǩeeʹʒʒeed pueʹrrvââjjam- da 
tiõrvâsvuõttjeäʹrdõõzzid

	■ staanâd ämmatčieʹpp tuâjjviõǥǥ vuäǯǯmõš
	■ vaʹstteed âkkõõvvmõõžž da šõddâmvuõđ 
occnummuž tuejjuum vaʹʒʒtõõzzid

	■ tuõʹllʼjed kuuli šorrnummuž

Eeʹjj 2023 aalǥâst soti- da 
peälštemkääzzkõõzz seʹrdde 
kååʹddin da kåʹddõhttõõzzin 
pueʹrrvââjjamvuuʹdid. 
Oođummuž meäʹr lij riâššâd sosiaal- tiõrvâsvuõtt- da 
peälštemkääzzkõõzzid juõʹǩǩåʹrnn Lääʹddjânnmest 
jeänab tääʹssärvvsânji ko ouddâl. Lappiniiʹǩǩi 
pueʹrrvââjjam vueiʹtet puõʹttiääiʹjest oouʹdeed 
mäddkåʹddtässʼsânji.

Mii seill seämmanalla ko ouddâl 
1.1.2023
Muuttâs lij eeʹjjvaajtõõzzâst vaaldšemvuõđlaž 
ij-ǥa tõt tuõʹjje muttsid kääzzkõõzzid. Muttâz 
kääzzkõõzzid pueʹtte pueʹtti eeʹjji poodd. 

Vuõinnlõõđak toobdâs tuâjjlaid seämma tuâjain. 
Ooumažmuttâz lie šurr- da jååʹđtemtääʹzzest di 
valdšmest. Kääzzkõspääiʹǩ lie seämma, koin leäk 
mättjam jieʹlled. 

Privatt tåimmjid ålgguum õõlmlaž kääzzkõõzz še 
seille seämmanalšem ko ouddâl. 



Smiõttak-a, mâiʹd muuttâs 
miârkkšââvv tuu puõtt?
 
Vuäitam-a äʹššeed koʹst täättas Lappist?

Tiõrvâsvuõttkääzzkõõzzi vaʹlljeemväʹldd pââšš 
viõǥǥâst seʹrddempooddâst. Vuäitak vaʹlljeed mõõn 
täättas tiõrvâsvuõttkõõskõõzz Lääʹddjânnmest 
jiijjad tiõrvâsvuõttkõõskõssân eeʹjj vuârast. Ǩirrsallaš 
da håiddplaan meâldlaž kääzzkõõzzid vuäǯǯak pâi 
åårrampäiʹǩǩ-kååʹddstad. 

Jeeʹres tiõrvâsvuõttkõõskõõzzi puõcciteâttriâžldõõǥǥ 
da liâđǥlâž äʹššeemkanaal pueʹtte leeʹd 
seämmanallšem eman âlddeeʹjji mieʹldd, da 
kääzzkõõzz pueʹtte siõmmnai siõmmnai jeänab 
veiddsânji riʹstte ââʹnnemnalla. Tän poodd jeeʹres 
päiʹǩǩ-kååʹddi tiõrvâsvuõttkääzzkõõzzin jeäʹt 
vueiʹn pukid jeärrsi ǩeeʹrjtõõvvam teâđaid. Tõʹnt 
ouddmiârkkân päiʹǩǩ-kååʹddest, koʹst jeälak tuâjast 
tiõrvâsvuõttkääzzkõõzzi tuâjjla jie možât võl vueiʹn 
tuu äʹššneǩteâđaid. 

Vuäǯǯam ââʹn ouddõõzzid leʹbe kääzzkõõzzid, 
taarbšam-a ooccâd tõid oʹđđest eeʹjjvaajtõõzzâst? 

Jiõk taarbâž. Sosiaalkääzzkõõzzi miõttâmvuâđ 
pueʹtte leeʹd õhttnaž, da taarb mieʹldd leäʹp tuin 
õhttvuõđâst. Jõs vueʹjjad mottai, mij ärvstõõllâp tõn 
oʹđđest. 

Lââʹzz vasttõõzz täujja kõččum kõõččmõõžžid  
→ lapha.fi



Mii mottai 1.1.2023
Soti-personkååʹdd  
neʹttpååʹštaddrõõzz mottje ååblka 
ouddnõmm.sokknõmm@lapha.fi

Vuäitak vuäǯǯad neʹttpååʹšt ođđ addrõõzzâst 
juʹn loppeeʹjj poodd. Vuäʹmm addrõõzz 
toiʹmmje kuuitâǥ eeʹjjvaajtõõzz räjja.  

Teʹlfon-nââmrin vueʹss mottje da tõin  
teâđtet jeeʹrab.

 
Määus, pääʹlǩ da kääzzkõõzzi miõttâmvuâđ 
pueʹtte leeʹd seämmanallšem obb Lappi 
vuuʹdest. Ođđ miõttâmvuâđ kueʹsǩǩe  
vuõss-sââʹjest ođđ äʹššneǩvuõđid di 
vueʹjjid, koin äʹššneeʹǩǩ kääzzkõstaarb âlgg 
ärvstõõllâd oʹđđest. 

Teâđ kääzzkõõzzin
Ääiʹjpoddsaž teâđ Lappi soti- da peälštem-
kääzzkõõzzin kaaunak eeʹjjvaajtõõzz mâŋŋa 
addrõõzzâst → lapha.fi

Jeeʹresåʹrnn sosiaalaž mediast:  
Instagram da Facebook @lapinhyvinvointialue 

Twitter @lapinhyvinvoint 
 

Tiʹlle oođâsǩeeʹrj da uuʹd maacctõõzz → lapha.fi

Pueʹrrvââjjamvuʹvdd lij jiõččvaaldšemvuõđlaž 
vuʹvdd, koon pââimõs tuʹmmjemvääʹld âânn 
vuʹvddvälddõs, koʹst lie 59 vuäzzla jeeʹres beäʹlnn 
Lappi vuuʹd. Välddõs tuʹmmai ouddmiârkkân, 
måʹhtt kääzzkõõzzid riâžžât da vääʹrid ââʹnet. 
Såbbrid vuäitak seuʹrrjed sååbbarpääiʹǩest leʹbe 
Youtube-kanaalâst.

→ youtube.com/@lapinhyvinvointialue


